
Bod yn y byd 1
Tasech chi’n gallu cael unrhyw beth ar wyneb y ddaear, beth fyddai e tybed?

· arian

· enwogrwydd

· bod yn boblogaidd

· bod yn llwyddiannus

· car crand

· ?

Mae’r rhain yn gallu helpu pobl i fod yn hapus ond ai dyma’r pethau sy’n gwneud pobl yn hapus mewn gwirionedd?

Ydy Beckham a Posh yn hapus?

Ydy..................................yn hapus?

Pam mae cymaint o sêr y byd pop  a ffilmiau ar gyffuriau?

Cafodd un dyn ddewis cael unrhyw beth roedd e ei eisiau. Ei enw oedd Solomon.  Dyfalwch beth ddewisodd e’i gael.  Nid cyfoeth, enwogrwydd na llwyddiant.  Gofynnodd am ddoethineb.

Dywedodd Duw wrtho ‘Dw i’n mynd i dy wneud di’n ddoeth ac yn ddeallus.... Ond dw i’n mynd i roi i ti hefyd y pethau doeddet ti ddim wedi gofyn amdanyn nhw, sef cyfoeth ac enwogrwydd.  Fydd yna ddim brenin arall tebyg i ti.’ (1 Brenhinodd 3:12, 13 – beibl.net)

Solomon oedd un o’r dynion mwya cyfoethog a mwya doeth a fu fyw erioed.

Dydy cyfoeth a llwyddiant..........................................yn ddim o’u cymharu â’i gyfoeth a’i lwyddiant e!

Beth oedd y doethineb yma roedd e wedi gofyn amdano?

Yn ei eiriau e’i hun – “Parchu’r Arglwydd ydy’r ffordd i ddechrau bod yn ddoeth.”  (Diarhebion 9:10 – beibl.net)

Mae Llyfr Diarhebion yn yr Hen Destament yn llawn o gynghorion ynglŷn â sut i gael y gorau allan o fywyd.

Mwy am hynny’r tro nesa.

Gweddïwn:

Arglwydd helpa ni i feddwl beth sy wir yn ein gwneud ni’n hapus, ac i gofio am eiriau doeth Solomon.  Amen.

